ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2020 ԹՎԱԿԱՆԻ ԴԵԿՏԵՄԲԵՐԻ 30-Ի N2215-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ

Իրավական ակտի ընդունման անհրաժեշտությունը:
Սույն որոշման ընդունման անհրաժեշտությունը պայմանվորված է 2020 թվականին APL MEDIA LTD ընկերության հետ կնքած պայմանագրով ստանձնած ֆինանսական պարտավորությունների ամբողջական կատարմամբ: 
Ընթացիկ իրավիճակը և  խնդիրները:
Միջազգային զբոսաշրջային շուկայում Հայաստանի` որպես զբոսաշրջության համար գրավիչ երկրի ճանաչելիության բարձրացման նպատակով «Աջակցություն զբոսաշրջության զարգացմանը» 2020 թվականի տարեկան պետական ծրագրով հաստատված  «Հեղինակավոր պարբերականներում Հայաստանի մասին տեղեկատվական հոդվածների պատվիրում»  միջոցառման շրջանակներում անգլիական National Geographic ընկերության հետ իրականացվել են բանակցություններ, ձեռք է բերվել համաձայնություն և կնքվել է պայմանագիր՝ National Geographic Traveler ամսագրի 2020 թվականի մարտի համարում Հայաստանի մասին 2 էջ հոդվածի հրապարակման վերաբերյալ, որը հանդիսանում է կարևոր մարքեթինգային միջոցառում՝ ուղղված Հայաստանի զբոսաշրջային գրավչության բարձրացմանը: Նշված միջոցառման համար ծախսը կազմել է 11800.0 ֆունտ ստերլինգ:
ՀՀ կառավարության 2021 թվականի փետրվարի 25-ի N262-Ն որոշմամբ նշված միջոցառման իրականացման համար APL MEDIA LTD ընկերությանը հատկացվել և  վճարվել է 8,000.0 հազար դրամ, որը փոխարժեքի փոփոխման պատճառով, չի բավարարել APL MEDIA LTD ընկերության մատուցած ծառայության համար նախատեսված ամբողջական պարտավորությունը մարելու համար։ 11800.0 ֆունտ ստերլինգից վճարվել է 10703 ֆունտ ստերլինգը /տեղեկանքը կցվում է/: Ստանձնած պարտավորությունների մարման համար անհրաժեշտ է լրացուցիչ շուրջ 790.0 հազար դրամ (1 ֆունտ ստերլինգի միջին փոխարժեքը հաշվարկվել է 721 դրամ փոխարժեքով):
Հաշվի առնելով վերոնշյալը՝ առաջարկվում է սույն որոշման նախագծով 1190-«11002-Աջակցություն զբոսաշրջության զարգացմանը» միջոցառման վերաբաշխման միջոցով 790.0 հազ դրամ գումար հատկացնել APL MEDIA LTD ընկերությանը: 
Նախագծի մշակման գործընթացում ներգրավված ինստիտուտները և անձինք
Որոշման նախագիծը մշակվել է ՀՀ էկոնոմիկայի  նախարարության կողմից։	
Պետական բյուջեի եկամուտներում և ծախսերում սպասվելիք փոփոխություններ:
Նախագծի ընդունումը պետական բյուջեի եկամուտներում և ծախսերում փոփոխություններ չի առաջացնում:




